
Мавзу: Наманганга жалб қилинган хорижий ва маҳаллий
IT-компаниялар фолияти бўйича
Бугун Наманган шаҳридаги "IT–Park" биносида Матбуот анжумани бўлиб ўтди. Унда вилоят ҳокимининг рақамлаштириш бўйича маслаҳатчиси Бахтиёр Ахунбабаев, Олий таълим, фан ва инновациялар бошқармаси бошлиғи Абдулахат Гаффаров, Россия Федерациясининг «Синергия»  университети “Минтақавий Техникумлар” лойиҳасини ривожлантириш бўйича директори Александр Тетерюк, “Realsoft Namangan” МЧЖ раҳбари Исломжон Икромов,  хорижий, маҳаллий АйТи-компаниялар ва оммавий ахборот воситалари вакиллари, журналист ҳамда блогерлар иштирок этишди.
Фан, техника ривожланиб боргани сари Ахборот технологиялари ҳар бир соҳага кириб бормоқда. Давлатимиз раҳбари таъбири билан айтганда жаҳон иқтисодиёти шиддат билан ўзгариб бораётган шароитда ҳеч бир соҳани рақамли технологияларсиз тасаввур қилиб бўлмайди.
[bookmark: _GoBack]2024 йил 1 январь ҳолатига вилоятда IT-Парк резидентлари сони 30 тани ташкил қилган бўлиб, ҳозирга қадар 36 та компаниялар резидент мақомини олиб, улар сони жами сони 66 тага етди. Йил якунига қадар резидентлар сонини 80 тага етказиш мақсад қилинган.
Наманган шаҳри марказида янги “IT park” барпо этилиб,  жорий йилнинг 3 апрель куни ўз фаолиятини бошлади ва етакчи экспортёр АйТи компаниялар йил якунига қадар бепул ижара ҳуқуқи асосида жойлаштирилди. Хусусан, “Dacoreit”, “Синергия”, “MXB Group” “JNG Technologies 2022” МЧЖ, “RealSoft Namangan” МЧЖ, “Bee innovative” МЧЖ (Ali baba), "Bigi Study" МЧЖ,   “DataSite Technology” МЧЖ, “Kpi.com” МЧЖ, “TECH DATA SOFT” МЧЖ, «UNIPROJECTS TECH» MCHJ, "ETAMIN IT SOLUTIONS" МЧЖ, «DIAMOND TRUCKING» MCHJ, «NAMANGAN NETSTRATUM» МЧЖ каби 14 дан зиёд хорижий ва маҳаллий АйТи-компаниялар АҚШ, Буюк Британи, Малайзия, Россия, Чехия ва дунёнинг бошқа давлатларига дастурлаш, логистика хизматларини кўрсатиб келмоқда.
Бу эса Наманган вилоятида 2024 йил учун IT-хизматлар экспорти, ички айланмаси, ёшларни IT-соҳасига ва чет тилларига ўқитиш орқали ташқи бозорга чиқариш бўйича белгалмб олинган мақсадли кўрсаткичларга эришилишига замин яратади. 
Бугунги матбуот анжуманида “Synergy Hub Academy” XK МЧЖ, “RealSoft Namangan” МЧЖ ҳамда бир нечта АйТи компаниялар лойиҳалари тақдимоти бўлиб ўтди.
Россия Федерациясининг «Синергия» корпорацияси Наманганда рақамли касблар техникуми ташкил этмоқда. Мазкур техникумда ҳозирги куннинг долзарб сохаларидан бўлмиш IT-соҳасига ихтисослашган касбларни ёшларга ўргатиш мақсад қилинган. Тармоқ ва тизим администратори, веб дастурлаш, ахборот хавфсизлиги  шулар жумласидандир. Техникумда ўқиш 2 йил бўлиб, таълим тугаганидан сўнг талабалар икки давлат дипломини оладилар. Ўзбекистон ва Россия Федерацияси дипломлари, шунингдек, мамлакатимиздаги ОТМлар ва Россиянинг «Синергия» университети иккинчи босқичига ўқишга кириш имкониятига эга бўладилар. Бундан ташқари, ёшлар ва болалар учун “IT-kids” болалар таълим марказини ҳам ташкил қилиш режа қилинган.
“RealSoft” компаниясининг 7 та мамлакатда ва 5 та вилоятда, жумладан, Наманган вилоятида ҳам филиали мавжуд бўлиб, ҳозирда “RealSoft Namangan” номи билан фаолият олиб бормоқда. Матбуот анжуманида компания томонидан ишлаб чиқилган “Oson test” – осон, тез ва қулай имтиоҳон яратиш ва бошқариш тизими намойиш қилинди. Ушбу тизим осон имтиҳон яратиш, қайта фойдаланиш ва натижаларни таҳлил қилиш, маълумотларни импорт/экспорт қилиш имкониятларини берувчи бепул платформа бўлиб, у веб, мобил ва телеграм бот (ҳамда офлайн) кўринишда ишлаш имкониятига эга.
Матбуот анжуманида давомида ОАВ вакиллари ва АйТи компаниялар ўртасида савол-жавоблар ҳам ўтказилди.


